
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
 তাহোলে চললুম পুপুদিদির কাছে।

 খবরদার।

 দাদা, ভয় দেখা মিছে, মরার বাড়া গাল নেই। চললুম।

 কিছুতেই না।

 সে বললে, যাবই।

 আমি বললুম, কেমন যাও দেখব।

 সে বলতে লাগল, যাবই, যাবই, যাবই।

 আমার টেবিলের উপর চ’ড়ে নাচতে নাচতে বললে, যাবই, যাবই, যাবই। শেষকালে পাঁচালির সুর লাগিয়ে গাইতে লাগল যাবই, যাবই, যাবই।

 আর থাকতে পারলুম না। ধরলুম ওর লম্বা চুলের ঝুঁটি। টানাটানিতে গা থেকে ঢিলে মোজার মতো, দেহটা সরসর ক’রে খ’সে ধপ্ করে পড়ে গেল।

 সর্ব্বনাশ। গাঁজাখোরের আত্মাপুরুষকে খবর দিই কী ক’রে। চেঁচিয়ে বলে উঠলুম, আরে আরে, শোনো শোনো, ঢুকে পড়ে এই গা-টার মধ্যে, নিয়ে যাও এটাকে।

 কেউ কোথাও নেই। ভাবছি “আনন্দ বাজারে” বিজ্ঞাপন দেব।

 পুপেদিদি এতখানি চোখ ক’রে বললে, সত্যি কি দাদামশায়।

 আমি বললুম, সত্যির চেয়ে অনেক বেশি—গল্প।

		 এই পাতা শেষ সম্পাদিত হয়েছে ১৮:৫০টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

